
"Т 
I АҪТАН, ҫӗр айӗнчен, ылтӑн, кӗмӗл, 

ахах, ӗнчӗ янӑраса килет. Тепӗр енчен 
юрлаҫҫӗ тахҫан ҫӗр ҫинче пурӑнса ирттернӗ 
пысӑк чун сассисем. Ҫав тахҫанах чарӑннӑ 
сасӑсене паян, акӑ, хӗвеллӗ кун ырлӑхӗ ирӗк 
панӑ - сисме-илтме пултаракана илтӗнмелле 
янӑрама, - Юрий Скворцовӑн тинтерех кӑна 
ҫапӑнса тухнӑ "Кӗрхи кунсем" кӗнекине 
вулатпӑр. - Пӑхасчӗ ҫут тӗнче ҫине ӗмӗтри 
ҫак уяр кайӑксен куҫӗ витӗр. Сывлӑм 
тумламӗ хӑех тӗлӗнтермӗш. Унта - ҫав 
ҫеҫкерен ҫакӑнса тӑраканскерӗнче - ишсе 
ҫӳреме те, пӗр енчен чӑмса тепӗр енне тухма 
та пулать. Сар чечек чашки ӑшӗнче пӳртри 
пек утса ҫӳреме те пулать. Мӗн тери 
тирпейлӗ те таса унта! 

Сайте хӑй ҫын иккенне те самантлӑха 
манса, хӑйне хӑй те туйми, курӑнми пулса 
йӑлтах ҫак ҫут ҫанталӑкра ирӗлсе ҫухалать. 
Чун кайӑк туйӑмӗпе туйма пуҫласа кайӑк 
савӑнӑҫӗпе савӑнать". 

Кӗнекене виҫӗ повеҫ кӗнӗ. Пӗри - халӗ 
пӗр сыпӑкне илсе кӑтартни - "Сӑваплӑ вут" 
повеҫ. Ӑна ӗлӗкхи пурнӑҫран илсе ҫырнӑ. 

Тепӗр иккӗшӗ - "Уках хурӑнӗпе" "Кӗрхи 
кунҫем" повеҫсем. Ку виҫӗ хайлавӗ те - ман 
шутпа, ӳлӗмхи чӑваш ӑрӑвӗсем сыпӑкран 
сыпӑка вуламаллискерсем. Хыҫ сӑмахне, 
яланлӑха ыррӑн та чӑннӑн калӑпласа, "клас
сика шайӗнчи произведенисем" тесе чӑваш 
халӑх писателе Хветӗр Уяр ҫырнӑ. 

"Сӑваплӑ вутпа" "Уках хурӑнне" тепӗр 
хутчен тимлесе тухрӑм. "Кӗрхи кунсем" 
автобиографи повеҫӗ - ку таранччен кӗнеки-
сене кӗменни. Эпӗ ку хайлавсене халӗ те 
пурӑнмалли ӑстаҫӑ Юрий Илларионович пи-
рӗнпе пӗрле ҫуккишӗн питӗ кулянса вуларӑм. 
Эпӗ хӑҫан, хӑш вӑхӑтра Юрий Скворцовпа 
паллашса туслашнине ас тумастӑп, анчах та 
ун урлӑ Геннадий Айхипе пӗрремӗш хут 
курнӑҫни халӗ те асра. Эпӗ ӑна, телее, 
упранса юлнӑ кун кӗнекинче те ҫырса 
хӑварнӑ иккен. Акӑ, йӑлт илсе кӑтартам 
ҫавӑнтан. "Атьӑр-ха эпир, ҫынсем, ҫын 
пулар" ятлӑ вӑл. Хайлава Республикӑри 
ҫамрӑк авторсен канашлӑвӗ хыҫҫӑн тепӗр 
кунне, 1962 ҫулта юпа уйӑхӗн 20-мӗшӗнче 

ҫырнӑ-мӗн: "18-мӗш числа иртсе кайрӗ. 
Шупашкар тӑрӑх сӑввӑмсене вуларӑм. Итле-
кенсем килӗштернӗ курӑнать. 

Юпан 19-мӗшӗнче канашлу пуҫланчӗ. Унта 
Геннадий Айхи те пынӑччӗ. 

Каҫ кӳлӗм Вася Дмитриев, Юрий Сквор
цов, Николай Теветкел тэта эпӗ пӗрле 
пухӑннӑччӗ. Н.Теветкеле пӑрса хӑвартӑмӑр. 
Вася хӗрӗпе аяккалла тасалчӗ. Эпир виҫҫӗн 
- Кӑнтӑр поселокне, Ю.Скворцовсем патне... 

Тӗлӗнмелле ҫамрӑклӑх. Айхине аса илме 
ҫӳлте тытса тӑнӑ. Сасартӑк эпӗ унпа 
ҫӳретӗп, калаҫатӑп, ӗҫсе ҫиетӗп. Ку вара 
хӑех генилле! 

Айхи - кӑшт кӗрнеклӗрех кураттӑм. Хӑй 
вӑл Айхи пек мар, Айхилле Айхи! 

Пур-ха пирӗн /аслисен/ хушшинче Генна-
дие хӗсӗрлесси. 

Айхи - ӗмӗр ҫути, самана тарҫи мар! 
Малтанласа ҫакна ӗненессӗм те килместчӗ. 
Анчах та тиврӗ! 

Гена! Гена! Чӑваш тӗпренчӗкӗ. Эп сана 
хисеплетӗп, саватӑп. 

Канашлу усси пур, ӑс пухни енчен мар, туе 
пухни енчен. В.Харитонов, Гена Айхи, Арсе
ний Андреев тэта ытти те. 

Канашлура кирлӗ-кирлӗ маррине ытларах 
супӗлтетрӗҫ. 

Айхи! Ку хӑй пӗр тӗнче! Пултӑр Хемингуэй, 
Цветаева, Хлебникова, Пастернак, пирӗн 
Айхи вара... Ку тӗлӗнмелле те тӗлӗнмелле! 

Ҫӗтӗк-ҫатӑк Уйӑп Мишши т.ыт.те ӑс 
вӗрентесшӗн. Тӑмсайла хӑтланни ку, тӑмсай-
ланни!!!" 

Мӗн ҫав териех суккӑр пулмалла-ши? 
/Пуҫӑм ҫине пӳкле хуйхӑ йӑтӑнса ансан, эпӗ 
Уйӑп Мишши пирки шухӑшӑма пачах улӑш-
тартӑм, хам ун пирки йӑнӑш шухӑшланине 
ӑнланса илтӗм. Эпӗ ун чухне Чӑвашрадиора 
литературӑпа драма кӑларӑмӗсен редакций-
ӗнче ӗҫлеттӗм. Хуйхӑллӑ кунсенче пӗрре 
ҫапла ӗҫрен тухнӑ та эпӗ Радио ҫурчӗ енӗпе 
Ленин проспекчӗпе хам хуйхӑмпа супӑшса 
анаталла анатӑп. Уйӑп Мишши тӑвалла 
хӑпарать. Килне, ахӑртнех. Вӑл та Радио 
ҫурчӗ ҫывӑхӗнче, Ленин проспектӗнчи пӗр 
ҫуртра пурӑннине пӗлеттӗм. Мана курчӗ те 
каҫмалла мар ҫӗртенех ман пата васкаса 
каҫрӗ. Сывлӑх сунса алӑ панӑ хыҫҫӑн вӑл 
мана нумай хура-шур курнӑ ҫынла ҫапла 
лӑплантарса каларӗ: "Ан хуҫӑл, ҫирӗп пул. 

Тӑрӑшса ӗҫле. Хуйху-суйху иртсе каять вӑл", -
терӗ. Эпӗ ҫавӑн хыҫҫӑн ҫын пирки ҫын 
сӑмаххи вӗҫҫӗн кӑна хакламалла маррине 
ӑнлантӑм. Паян кун та Михаил Даниловичӑн -
ҫыннӑн тата чаплӑ сӑвӑҫӑн - ҫутӑ сӑнарӗ ман 
чӗрере кивелми упранать. Литература вӑл 
кӗреҫе мар-ҫке, литература вӑл тата сутӑнчӑк 
та мар, литература - этемлӗх. Ҫапла кайнӑ 
эпӗ, яш ача, малалла кӗрлеттерсе. Пур 
япалана та хӑй тӳпинчен хак пама хыпӑнакан-
скер. 

Асаттесен алипе паян кунччен те алласа 
ларас пулсан, пурӑнни те харам. 

Юрий Скворцов Геннадий Айхине питӗ 
килӗштеретчӗ. Геннадий Айхи те Юрий Сквор-
цова питӗ хисеплетчӗ. Шупашкара килсен 
Геннадий Айхин Юрий Скворцова курмасӑр 
пӗрре те каялла кайман пуле. Ялан пёрлеччё 
вӗсем. Сӑмаха килӗшӳрен тухса сӳтсе янине 
пӗрре те асӑрхаман. Эпӗ телевиденире ӗҫленӗ 
чухне Николаев урамне те ч эпӗ мӑшӑрӑмпа 
пурӑнакан пӗр пӳлӗмлӗ хваттере те - хӑнана 
пӗрлех пынӑччӗ вӗсем. Ҫавӑн чухне кӑшт 
хӗрнӗ Юрий Илларионович хӑйӗн хулӑн сасси-
пе аннене "Вӗлле хурчӗ ылтӑн хурт" юрӑпа 
савӑнтарса хӑварнӑччӗ. Геннадий Айхи вара 
Чӑваш университетӗнче вӗренекен мӑшӑрӑма 
Вальӑна хӑйӗн темиҫе ҫул каялла кӗнекеленсе 
тухнӑ "Франци поэчӗсем" куҫарӑвӗсене ҫапла 
сӑвӑласа парнелесе хӑварнӑччӗ: 

"Валя! Ку саншӑн - Ҫул парни. 
Эс - яшлӑх. - Ырӑ ҫӑварни!.. 

Ген. Айхи. 
15.XII.1972. Шупашкар. /"Ҫул парни" -

Университета кайма/. 
Унтан тата тепӗр теле ҫырса пани. Дна вал 

хамӑр Писательсен союзе кӑларнӑ сӑн 
ӳкерчӗклӗ хутланакан "Геннадий Айхи" буклечё 
ҫине ҫапла ҫырнӑ: 

"Яланах 
Ырӑ, 

тараватлӑ 
кӑмӑлӗпе 

савӑнтаракан 
Вальӑна, 

чунран тав туса! 
Айхи. 

1987, январей 23-мӗшӗ". 
Халӗ ҫак кӗтретсем - пурӑнса ирттернӗ 

пурнӑҫӑн темрен те хаклӑ паллисем. Ах, 
вӑхӑт, вӑхӑт!.. Эпӗ, литература анинче калча-

ланма ӗмӗтленнӗ ача, чунлӑ тетесен еннелле 
туртӑннӑ пулмалла ҫав... 

Юрий Скворцовӑн прозӑри ӗҫ меслечӗ -
пулӑмлӑ туйӑм, авторе хӑй туйни-курни витӗр 
сӑрхӑннӑ ӳкерчӗклӗ чӑваш кунӗ-ҫулӗн куҫҫулӗ. 
Ку уйрӑмах унӑн кӗнекипе пӗр ятлӑ "Кӗрхи 
кунсем" автобиографи повеҫӗшӗн курӑмлӑ. 

Хветӗр Уяр литературӑри тӑванӗн пысӑк 
пултарулӑхне тӗрӗс асӑрхать: "Кашни сӑмах 
хӑй вырӑнне тупнӑ. Пӗтӗм повеҫ-калава пӗр 
пысӑк шухӑш чӑмӑртаса тӑрать. Пӗр "пушӑ" 
сыпӑк ҫук Скворцов хайлавӗсенче". 

"Петя каснӑ-лартнӑ ашшӗ пекех. Анчах 
пӗчӗкрех. Ӑна ытларах тӑлӑх пуснӑ пулас", -
тет тата тепӗр тӗлте, "Кӗрхи кунсем" повеҫре 
Ю.Скворцов. Вӑл ашшӗне питӗ юратнӑ:. "Петя 
ура ҫине тӑчӗ, ерипен вӑрман хӗррипе утрӗ. 
Ашшӗ те ҫак ҫулпах, ҫакӑн пекех утнӑ ӗнтӗ. 

Куҫ умне ашшӗн хурлӑхлӑ сӑнӗ тухса 
тӑрать. Ун сассине те ас туса илет Петя. 
"Атте! Унтан хаклӑрах ҫын маншӑн ҫӗр ҫинче 
урӑх пулман. Вӑл манран ҫын тӑвасшӑн 
тӑрӑшрӗ, нихӑҫан сивӗ сӑмах каламан, ятла-
ман та. Унӑн ним вӑрҫмасӑр лӑпкӑн ҫеҫ 
каласа хунӑ сӑмахӗ патакран вӑйлӑрах, 
витӗмлӗрех тивсе кӗретчӗ чуна. "Ҫапла шу-
хӑшласа Петьӑн чӗри ҫурӑлса тухас пек 
хӗсӗне-хӗсӗне илет. Тӗнче ытла та пушшӑн, 
кичеммӗн курӑнать. Унта ырӑ ҫынсем те 
пӗтнӗ тейӗн. Кичемпе салхулӑх, инкекпе хуйхӑ 
кӑна тӑрса юлнӑ. Вӑл пӗтӗм тавралӑха 
сарӑлнӑ..." 

Сывлӑм тумламӗ... "Пӑхаясчӗ ҫут тӗнче 
ҫине ҫак уяр кайӑксен куҫӗ витӗр. Сывлӑм 
тумламӗ - хӑех тӗлӗнтермӗш. Унта - ҫав 
ҫеҫкерен ҫакӑнса тӑраканскерӗнче - ишсе 
ҫӳреме те, пёр енчен чӑмса тепӗр енне тухма 
пулать. Сар чечек чашки ӑшӗнче пӳртри пек 
утса ҫӳреме те пулать. Мӗн тери тирпейлё те 
таса унта!" 

Геннадий Айхи пекех, Юрий Скворцов та -
сывлӑм тумламӗсем. Чӑваш сывлӑм-пурнӑҫӗн 
тумламӗсем. Геннадий Айхин те, Юрий Сквор-
цовӑн та кёрхи кунёсем иртсе кайнӑ ӗнтӗ: 
"...Пӗлӗте ҫухе ҫурхах пек хӗрлӗ хӗм ҫапрӗ. 
Вёсен хушшинче пӗлӗт таткаланчӑкӗн ҫурӑкӗ-
сем витӗр кӑваккӑн палӑракан юн тымарӗсем 
пек кӑвак пӗлӗт курӑнкалать - йывӑр ҫын 
шутне кӗре пуҫланӑ хӗрарӑмӑнни евӗрлӗ..." 


